
Liceat episcopo presbiterum filium scribere. 

 

Appellet episcopus iudicium episcoporum et romanus audiat.

 

Licet presbitero uel clerico appellare iudicium proprii episcopi et in concilio audiri.

 

Episcopus presbiter uel diaconus ab uxoribus continentes sint.

 

Omnis clericus pudicitiam obseruet.

 

Cupiditas et auaritia non sit in clerico.

 

Nec tollat unus alterius predia.

 

Nullus contra prophetas uel euangelia faciat.

 

Presbyter chrisma aut consecrationem puellarum non faciat nec reconciliet.

 

In necessitate, absente episcopo, presbiter reconciliet.

 

Passim accusator non recipiantur.

 

Criminosus accusator non sit nec minor persona maiorem accuset.

 

Excommunicatum alterius alter non recipiat.

 

Quod si quis susceperit, excommunicetur.

 

Non licebit presbitero excommunicato altaria erigere uel sacrificare.

 

Presbiter correptus a uicinis episcopis audiatur.

 

Episcopus a xii episcopis audiatur.

 

Presbiter a vi.

 

Diaconus a iii.

 

Minus de tres episcopis non ordine(n)t episcopum, nec sine primate.

 

A quinque audiatur presbiter et diaconus a tribus.

 

Clericus, si ad iudicem publicum fuerit, deponatur.

 

Filii sacerdotum in expectacula non uadant.

 

Episcopus, presbiter, diaconus, conductor et negotiator non sit.

 

Clericus aut uxorem accipiat aut profiteatur se in castitate manere.

 

Nullam rem in duplum clericus det.

 

Diaconus uel deuota ante xxv annos non ordinentur uel consecrentur.

 

Lector populum non salutet.

 

Clericum alienum alter non accipiat.

 

Adpassim clerici uel continentes ad uiduas uel uirgines non ingrediantur.

Absque transeuntibus nullus manducet in ecclesia.

 

Penitentem non reconciliet presbiter, forsitan in necessitate.

 

Virgines sacrae ab episcopo uel presbitero custodiri ordinentur.

 

Clericorum causam episcopus uel presbiter audiant.

 

Et in aliena ciuitate non morentur.

 

De donatistis, ut clerici in clero non promoueantur.

 

Tres eligantur et unus ordinetur episcopus.

 

In diocesi proprium habeant primicerium.

 

Vt quis quem nutrierit ex infantia sibi uindicet.

 

Episcopus, cui abundat clerus, alteri det.

 

Nullus alienam diocesem tollat absque uoluntate episcopi sui.

 

Quando ordinatur clericus uel clericus, canones recitentur.

 

Mortuo eucharistia non detur.

 

Nec mortuus baptizetur.

 

Annis singulis concilium fiat.

 

Primates de sua diocesi binos aut ternos episcopos in concilium dirigant.

 

Qui se nescit baptizatum baptizetur.

 

Clericus causam dictam et iudicatam post annum non repetat Clericum uel monachum alienum non liceat accipere.

 

Nullus episcopus hereticos uel paganos heredes dimittat.

 

Secundum ordinem unusquisque episcopus humilis sit alteri.

 

Nulli liceat coniugatos separari.

 

Quod si fecerint, alios uel alias non accipiant, sed peniteant.

 

Excommunicatus non recipiatur accusator.

 

Serui, liberti, in proprios dominos non recipiantur accusatores.

 

Qui accusauerit et multa crimina dixerit, si in primo non probauerit, cetera non credantur.

 

Familiares testes non recipiantur.

 

Ante xiiii annos testes non recipiantur.

 

Episcopo uno non credatur.

 

Excommunicatus alterius non recipiatur.

 

Nullus excommunicetur ante discussionem.

Quod si in iudicium uenire noluerit, excommunicetur.

 

Accusator, si noluerit in iudicium uenire constituto tempore, excommunicetur.

 

Filii clericorum gentilibus non coniungantur.

 

Nec heredes hereticos dimittant.

 

Episcopus trans mare non ambulet sine primatis consensu.

 

Episcopus, presbiter, diaconus, subdiaconus, ab uxoribus se abstineant.

 

Nullus episcopus uendat rem ecclesiae absque conscientia aliorum episcoporum.

 

Grauius si peccauerit diaconus deponatur.

 

Rebaptizatus in clero non recipiatur.

 

Clerici aui causam habuerint, si appellauerint episcopi sui iudicium, cum conscientia episcopi sui ad uicinos episcopos dicant causam.

 

Episcopus siue clericus, qui excommunicatus fuerit et communicauerit absque absolutione, deponatur.

 

Accusatus in alio loco audiatur.

 

Clericus qui non consenserit episcopo suo ad maiorem gradum uenire excommunicetur.

 

Quicumque ex clero comparauerit aliquid, ecclesiae dimittendum; de propria hereditate, cui uoluerit.

 

Absque concilio non uendat episcopus rem ecclesiae, uel reliqui clericorum absque conscientia episcopi.

